
GLOSSARIY 

 

Milliy uyg‘onish – fransuzcha  “Renessans”, ruscha “Vozrojdenie” ma'nosiga 

to„g„ri keladi. Renessans – Vozrojdenie G„arbda insoniyat tarixining mumtoz davri 

hisoblanib keladigan qadim yunon, rim madaniyatiga – antik madaniyatga nisbatan 

aytilgan bo„lib, uning bosh xususiyati shahar madaniyatining gurkirab o„sishi, ilm 

va ijod egalariga xos qomusiylik, gumanizmning ijtimoiy-ma'naviy turmushning 

barcha jabhalariga kirib borishidir. XX asr boshlarida Turkistonda sodir bo„lgan 

“milliy uyg„onish” Vatan taraqqiyotining bosh omili – millatning o„z-o„zini 

anglashi sifatida qaraladi. 

Ma'rifatchilik – xalqni zamona ilmini o„rganishga va oshno qilishga qaratilgan 

she'riyat. 

Devon – biror-bir shoirning ijodi asosida tuzilgan she'riy to„plam. 

Qo‘lyozma – asarning xattot yoki kotib tomonidan qo„l bilan ko„chirilgan nusxasi. 

Toshbosma – XIX asr ikkinchi yarmidan boshlab tipo-litografik yoki litografik 

usulda nashr qilingan asar. 

Istiloh – atama ma'nosida bo„lib, asosan biror-bir tarixiy jarayon davomida paydo 

bo„lgan, yangi mezonlarni bildiruvchi so„z. 

Jadid – arabcha so„z bo„lib, yangi degan ma'noni anglatadi. 1883 yilda birinchi 

yangi usul maktabi ochilishi bilan qo„llanila boshlagan. 

Jadidchilik – XIX asr so„nggi choragida Rossiya imperiyasi hududida istiqomat 

qiladigan turkiy xalqlar orasida paydo bo„lgan ijtimoiy-siyosiy harakat nomi. Keng 

ma'noda ijtimoiy-ma'naviy hayotning barcha jabhalarini yangilashni ko„zda tutadi. 

Jadidchilik Turkiston ijtimoiy fikri taraqqiyotida islomchilik (panislomizm), 

turkchilik (panturkizm) va mahalliychilik (o„zbekchilik) ko„rinishlarida ham 

namoyon bo„lgan. 

Usuli jadid – yangi usul, ya'ni XIX asr so„ngiga qadar turkiy xalqlar an'anaviy 

maktabidagi usulning yangi, zamonaviy o„quv jarayoni bilan almashtirgan usul. 

Yangi usul qrim tatar ma'rifatchisi Ismoil Gasprinskiy faoliyati bilan bog„liq.  

Usuli savtiya – tovush usuli bo„lib, yangi usul maktablarida joriy qilingan. 

Millat – milliy uyg„onish davrida bu atama etnos (el, elat), din, mazhab ma'nosida 

emas, dini va tili bir bo„lgan xalq sifatida qaralgan. 

Muharrir – XIX asr oxiri XX asr boshlarida gazeta muxbiri yoki kitob muallifi 

ma'nosida qo„llanilgan. 

Rus-tuzem maktabi – yangi usul maktabiga muqobil ravishda Chor hukumati 

tarafidan mahalliy aholi bolalarini o„qitishga moslab ochilgan davlat maktabi. 

Jamiyat – asosan xayriya tashkiloti ma'nosini bildiradi. 

Qadimchilar – XIX asr oxiri XX asr boshlarida yangicha fikrlaydigan 

taraqqiyparvar va ma'rifatparvarlarga qarshi harakat qilgan guruh vakillari. 

 

 


